
Vendim i Këshillit të Mediave të Shkruara të Kosovës ndaj 

ankesës së Kosmonte Foods kundër Nacionale  

 

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Kosmonte Foods kundër portalit të lajmeve Nacionale lidhur me 

publikimin e lajmit me titull “Kompania që dyshohet se 

financoi VV-në e që mori 25 hektarë nga Qeveria Kurti akuzohet 

për abuzim me çmime”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 



 

                      

 

 

 

                     A R S Y E T I M I 

 

 

 

Ankuesi pretendon që media e ka publikuar një shkrim me titull 

“Kompania që dyshohet se financoi VV-në e që mori 25 hektarë 

nga Qeveria Kurti akuzohet për abuzim me çmime”. Ankesa 

pretendon se me lajmin e publikuar janë shkelë kapitujt II 

(raportimi i së vërtetës), II.1 (lajmet e rreme) dhe IV (e 

drejta për t’u përgjigjur) të Kodit të Mediave.   

 

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

 

 

KMShK pas leximit të ankesës, provave dhe shkrimit gjen se 

media nuk e ka shkelë kapitullin II që ka të bëjë me 

raportimin e së vërtetës. Media për publikun ka ofruar fakte 

për rritjen e çmimit të produkteve të ofruara nga kompania. 

Një lëshim të bërë gjatë raportimit, media e ka përmirësuar 

menjëherë pas reagimit të ankuesit.  

 

Sa i përket raportimit për lidhjen e ankuesit me subjektin 

politik që është në pushtet, media ka cituar deklarimin publik 

të një deputeti, pra burimi është i identifikueshëm. 

 

Në lidhje me pjesën e lajmeve të rreme nga kapitulli II.1 i 

Kodit të Mediave, KMShK gjen se paragrafi 1 i këtij kapitulli 

lidhet me kapitullin II (raportimi i së vërtetës).  

 

Në lidhje me pretendimet për shkeljen e kapitullit IV (e 

drejta për t’u përgjigjur), media ka reaguar për përmirësimin 

e artikullit pas reagimit të ankuesit. 

 

 

Andaj, KMShK vendos që ankesa mos të miratohet. 



 

Këshilli i Mediave të Shkruara të Kosovës 


